
Ez dixwazim pirsên min ên li jêr hatî nivîsandin ji hêla Alîkarê Serokkomar, Birêz Fuat Oktay ve li gor xala 98’emîn a Makezagonê û li gor xala 96’emîn a Zagona Navxweyî bi awayekî nivîskî bên bersivandin.


                                                                                                                Pero DUNDAR 
Parlamentera Mêrdînê

Kovara Hawarê 15ê Gulana sala 1932an de ji aliyê Celadet Alî Bedirxan û hevalê wî ve cara yekem bi alfabeya latînî, bi zimanê Kurdî hatiye wêşandin. 15 ê Gulanê ji sala 2006an vir de wek roja Cejna zimanê Kurdî tê pîrozkirin. Her ku diçe zilm û zext li ser gelê Kurd û zimanê gelê Kurd zêde dibe.
Ji bo ku ziman û çandên cuda li gel hev bijîn, xwe bidin jiyandin û bibin zimanê perwerdehiyê komarên li ser berjewendiyên civakî avabûyî ji van hemû pêwîstiyan berpirsiyar û peywirdar e. Lê zimanê Kurdî yê ku xwediyê dîrokeke bi hezaran salan e her roj bi êrîş û zordariyan rû bi rû dimîne. Gelek weşanên Kurdî û rojname li ser navê KHK’yên bi destê desthilatdaran hatî derxistin ve hatin girtin, pirtûk hatin qedexekirin û gelek saziyên Kurdî yên ku perwerde didan, hatin girtin. Dibistana seretayî ku ya Ferzad Kemanger di sala 2014an de dest bi perwerdehiya zimanê Kurdî kiribû, hate girtin. Rojnameya rojane ya ku bi tenê Kurdî dihat wêşandin û saziyên bi Kurdî xebat dimeşandin hatin girtin.
Levhayên pirzimanî ku ji aliyê şaredarên ve hatin nivîsandin li têketina bajar, navçe û gundan bûne hedefa qeyûmên xespker. 
Li dijî zimanê Kurdî polîtîkayên êrîşker heta kolanan tê jiyandin. Gor û goristan ji bo ku li ser nivîsên 
Kurdî hene dibin hedefa êrîşan û tên hilweşandin.
Li aliyekî dixwazin çand û zimanê Kurdî bi zordarî û qedexekirinan ji holê rakin, li aliyê din jî di hemû demên hilbijartinan de hikûmet zimanê Kurdî ji xwe re dike mijareke propangandayê. 


Di vê çarçoveyê de; 

1.) Zimanê  Kurdî, zimanê bi milyonan mirovan e. Xedexekirin û tunehesibandina zimanê Kurdî înkara gelekî nîne?
2) Girtina saziyên Kurdî yên ku perwerde didan û qedexekirina wêşanên Kurdî gelo encameke polîtikayên yekperestiyê ne?
       3) Ji bo zimanê Kurdî statuya zagonî bistîne, xebateke we heye?
4) Hûn qedexekirina mafê perwerdehiya zimanê zikmakî çawa şîrove dikin?
5) Zimanê Kurdî ji bo rayedaran tehdîteke çawa dihewîne?






